
AURKEZPENA

Espetxe itxurako eraikinak, luxua, argi distiratsuak eta girotze-musika barnerako utzita, erostera gon-

bidatuz, kontrolik gabe, dirurik gabe eta arazorik gabe erostera gonbidatuz, hain zuzen ere.

Merkataritza-zentro erraldoiak: haien inguruneko langabezia ezabatuko dutela agintzen badute ere,

eskaintzen duten gauza bakarra hauxe da: enplegu kaskarra, aldi baterako kontratuak eta kontratu

partzialak.

Kontsumitzeko bizi ote gara, kontsumitzeko lan egiten ote dugu? Zer-nolako aisialdia nahi dugu, zer-

nolako harreman pertsonal, afektibo eta familiarrak nahi ote ditugu? Zer-nolako hirian bizi nahi genu-

ke, nolakoa izan behar ote da haien ingurunea? Azken batean, beraz, zer gizarte eredu bilatzen

dugu? Galdera horrek eta beste askok gizartearen erantzuna behar dute, nahiz eta, oraingoz, berau

ikusle hutsa izatera kondenatuta dagoen; bitartean, hiri handietan, kontrolik gabeko hirigintza-gara-

pena nagusitu da, baita mugarik gabeko lehiakortasuna eta zentzurik gabeko kontsumoa ere, bizi-

modu honek sortzen dituen desoreken alternatiba bakarra balitz moduan –Euskal Herrian, jadanik

hasi gara bizimodu horren ondorioak nabaritzen-.

Galdera horiei eta beste batzuei erantzuten laguntzea izan da IPAR HEGOA Fundazioaren xedea,

2005eko otsailaren 15ean Bilboko Batzar Nagusien egoitzan egindako jardunaldian.

Merkataritza-zentro handiak igande eta jaiegunetan irekitzearen alde daudenek hainbat argudio

erabiltzen dituzte: kontsumitzaileen beharrak, erosteko aukera gehiago izatea, lanpostuen ustezko

sorrera, laneko eta familiako bizitza bateragarri egitea... Jardunaldi honetan, gizartearen zenbait era-

gileri eman nahi izan diegu hitza, zentro horiek igandeetan eta jaiegunetan irekitzearen KONTRA

egoteko dituzten arrazoiak azal ditzaten, modu zuzenean, lan kolektibo bezala eta sindikatuen, hiri-

tarren, denda txikien eta kontsumorako eskubideen ikuspuntutik; izan ere, hasieran esaten genuen

bezala, jokoan dagoena gizarte eredua da, azken batean, eta hori eztabaida honetako ikuspegi sek-

torial guztietatik haratago doa.

IPAR HEGOA Fundazioaren HARITIK argitalpenak Jardunaldi horietako hitzaldi batzuk sartu ditu

barne zenbaki honetan, zuentzat interesgarriak izango direlakoan.

Pazis Garcia

IPAR HEGOA Fundazioaren Arduraduna

JAI EGUNAK BIZI EGUNAK; 
IGANDE ETA JAIEGUNETAN ITXITA

LAB sindikatua betidanik egon da merkataritza-zentro handiak igande eta jaiegunetan irekitzearen

kontra; beraz, borroka hau ez da inola ere berria. Ez diogu uko egin nahi gure atseden eskubideari,

eta ez dugu onartzen gure lan baldintzak eta bizi-kalitatea are gehiago hondatzea, ezarri nahi digu-

ten gizarte ereduaren ondorioz; izan ere, haien asmoa gure kontsumo ohiturak aldatzea da, negozio

huts eta gordin bihurtutako aisialdia bultzatzeko.

Igande eta jaiegunetan irekitzea merkataritza-zentro edo saltoki handientzat soilik da onuragarria,

zeren irekitze horrek egiten duena da kontsumoa denda txikietatik denda handietara pasatzea, sek-

toreari kalte larria eginez. Gainera, horren helburua aisialdia eta kontsumoa elkarrekin lotzea da,

makro-zentro komertzial horietatik irten gabe. Zalantzarik gabe, horrek denda txikiak ixtera eraman-

go du, zeren haientzat ezinezkoa baita horrelako lehia basatiari aurre egitea. Horren ondorioz, gure

auzoak, herriak eta hiriak bizitzarik gabe geratuko dira, eta, hortaz, gure kontsumo ohiturak ere

nabarmenki aldatuko dira.

Lan harremanei dagokienez –gaur egun badira prekarioak, eta emakumeak dira gehien pairatzen

dituztenak, sektore horren gehiengoa baitira-, berauek are gehiago hondatuko dira. Igande eta jaie-

gunetan irekitzeak ez du lanpostu berririk sortzen; aitzitik, oraingoak kaskartu egiten ditu, aldi bate-

rako kontratazioa eta kontratazio partziala handitzen ditu, malgutasuna areagotzen du eta, azken

batean, ezegonkortasun handiagoa ekartzen dio enpleguari. Garbi dago ondorioak langileen bizi-

kalitatean ere islatzen direla, eta zailago bihurtzen dute lana eta bizitza pertsonala bateragarri egitea.

Merkataritza-eredu lokal hurbilago bat zaindu eta bultzatu beharrean, eta kalitatean oinarritutako

kontsumo arduratsua defendatu beharrean, administrazioen azken urteotako apustua Euskal Herria

makro-zentro komertzialez betetzea izan da. Administrazioek komunikabide-azpiegiturak jartzen

dituzte haien eskura, eta hainbat milioiko inbertsioak bideratzen dituzte bertara, hirigune, herri eta

auzoetako merkataritza berpiztera bideratu beharrean.

Gainera, marko-zentro komertzial horiek ugaltzeak beste elementu batzuk baldintzatzen ditu, hala

nola kontsumo ereduak, hirigintza-eredua, eta lursailen kalifikazioaren aldaketa, talde ekonomiko

handien mesederako; esan beharra dago, alde horretatik, talde horiek zentroen inguruneko langa-

bezia ezabatzeko promesa egiten dutela, haien enpleguaren prekarietatea ezkutatuz.

Kontsumitzaileen eskubideak itxuraz defendatu arren, jarrera horren atzean neoliberalismo gordin

eta uniformizatzailearen neurrira egindako gizarte eredu bat ezartzeko asmoa ezkutatzen da, hau da,

talde ekonomiko nagusiek txalotzen duten eredua ezartzeko asmoa.

Jaiegunetan irekitzea azken bultzada da interes ekonomiko handien zerbitzuan jarritako gizarte

eredu bat finkatzeko, herri honetan, joera hori are gehiago sakonduz. Horretarako, kontsumo neurri-

gabea bultzatzen da, parte-hartze sozialeko beste ohitura osasuntsuago batzuk baztertuz, hala nola

kultura, kirola eta gizarte harremanak. Saltokiak igande eta jaiegunetan zabaltzeak zuzeneko eragina

- Haren ekoizpen zentralizatuak ontzi eta bildukien eremuan dakarren politika itzultzekoak ez

diren ontzi eta bildukiak sustatzen ditu, eta, beraz, ekologiaren ikuspuntutik ezin gomenda dai-

teke. Hondakin gehiago sortzen ditu eta ez du birziklapena aldezten.

- Haren politika komertzialaren joera merkatua uniformizatzea eta gustu zein lehentasun lokalak

kontuan ez hartzea da; hala, epe ertainera, eskualdeetako komunitateen sustraiak eta kultura

ezabatzeko prozesua sortzen dute: komunitate horiek ohitura uniformizatzaileak hartzen dituzte,

eta horrek oso ondorio kaltegarriak dakartza herri eta eskualdeetako nekazaritzaren eta abel-

tzaintzaren dibertsitatearentzat, halako moldez non dibertsitate hori azkenean desagertzen baita.

- Beste alde batetik, merkataritza-zentro handietan galdu egiten da betiko denda txikietan

normalean aurkitzen dugun giza tratu pertsonalizatua. Toki bakoitzeko nekazaritzaren, abel-

tzaintzaren eta artisautzaren produktuetan oinarritutako eskualdeko azokak arrisku larrian

daude, jarduera horiek ez badira beren-beregi sustatzen gizarte zibiletik eta instituzioetatik.

Nola? Tokiko eta eskala txikiko ekoizpen-estruktura tradizionalak bultzatuz; bitartekaririk gabe-

ko salerosketako zirkuituak sustatuz; hirietako erdiguneetan kokatutako udal azoka lokalak

indartuz; baserriko produktuak bidezko prezioan ordainduz, tokiz tokiko nekazaritza-ingurune-

ak bizirik iraun dezan; monolaborantza monopolista eta banatzaile handiak saihestuz, nekazari-

tza eta abeltzaintzako enpresa txiki eta ertainak itotzen dituztelako; eta abar.

- Unformizazio-homogeneizazio kulturala sortzen du, eta horrek, azkenean, nortasuna edo nor-

tasun ezaugarriak galtzera eramaten du. Kultura, gustu, behar eta lehentasunen homogenei-

zazio horrek gizarte hauskorragoak eta zaurgarriagoak sortzen ditu, multinazionalen mesede-

rako, kontrol demokratikotik kanpo.

Izatez, hiper handien eta merkataritza-zentroen eredu kontzentratu horretan aipatutako ezaugarriak ez

dira Europako eskualde guztietan agertzen. Hala eta guztiz ere, Ingalaterran, Frantzian, Belgikan,

Italian, Holandan eta beste herri batzuetan kontrol eta esku-hartze prozesuak hasi dira indarrean jar-

tzen aginte zentralak eta eskualdeetako aginteak, halako moldez non horrelako merkataritza-zentroak

zabaltzeko lizentzien baldintzak gero eta zorrotzagoak diren. Alor administratiboetan, mugak jartzen

dira saltoki handien hedapen komertzialerako; sektore komertzialeko kontzentrazioaren eta monopo-

lioaren kontrako legedi gero eta gogorrago bat agertu da; horrelako merkataritza-zentro handien ins-

talazioa gero eta muga handiagoz arautzen da, lurraldea antolatzeko tresnen bitartez, eta abar.

1994ko martxoan, garai hartako Ingalaterrako Ingurumen Estatu idazkari John Gummerrek zera

jakinarazi zuen: merkataritza-zentro handiak hirietako aldirietan eraikitzeko proiektuak nabarmenki

murriztuko zirela planeamenduaren arteztarau berrietan (“guidelines”), zeren kalte egiten baitzie-

ten gizarteari eta ingurumenari. Beste arrazoi batzuen artean, John Gummerrek erabili zuen irizpi-

dea izan zen zentro horiek ibilgailu pribatuaren mendeko gizarte bat sortzen ari zirela.

Beraz, bada garaia merkataritza-zentro handien eta hiperren ugalketa gure lurraldean baimentzen

jarraitu behar ote dugun seriotasunez eta premiaz aztertzeko. Hori ez egitea hutsegite larria izango

litzateke, zeren herentzia astuna utziko bailieke etorkizuneko belaunaldiei.

12 Merkataritza-zentro handiak edo hiper-zentroak lurralde jakin batzuetan soilik daude justifikatuta,

hau da, biztanleria oso sakabanatuta eta dentsitate oso txikia duten lurraldeetan, edota sasoi batetik

bestera oso biztanle kopuru desberdinak dituzten esparruetan (adibidez: eremu oso turistikoak,

udan...). Ez lehen kasua ez bigarrena ez dira Euskal Autonomia Erkidegoaren kasua, eta, beraz,

komenigarriena izango litzateke gure hirietako eta metropoli-eremu handietako periferian hiper eta

merkataritza-zentro handien ugalketa ahalbidetzen duen politika berraztertzea, berau oso permisi-

boa baita.

Jose Allende 

Hiri eta Eskualde Plangintzako Katedraduna



ORDUTEGI KOMERTZIALAK; “INDARTSUENAREN LEGEA”

EKA/OCUVetik Eusko Jaurlaritzaren Dekretu proiektuari egin genizkion alegazioetan esan genuenez

(arrazoien azalpenean bertan, proiektu horrek euskal sektore komertzialeko eragileei egindako kon-

tsulta aipatzen zuen, baita egitura komertzialen transformazioa eta kontsumitzaileen jokabide ereduen

aldaketak ere, besteak beste), ez da INOIZ ERE eskatu harreman komertzialean dagoen beste fun-

tsezko elementu nagusiaren esku-hartzea, iritzia edo parte-hartzea, hau da, PERTSONA KONTSUMIT-

ZAILEARENA, beraren ordezkarien bitartez, hots, KONTSUMITZAILEEN ELKARTEEN bitartez.

EKA/OCUVk azterlan/inkesta bat egin zuen, euskal hiritarron kontsumo ohiturak eta saltokiak jaie-

gunetan irekitzeko komenigarritasuna aztertzeko.

Azterlan horren emaitza ezin garbiagoa da: jaiegunetan irekitzea ez da inola ere beharrezkoa.

Kontsumitzaileen %94k uste dute oraingo ordutegia aski dela haien kontsumo beharrei erantzuteko.

%55ek diotenez, merkataritza-zentro handietan erosteko erabakia hartzera gehien bultzatzen duen

arrazoia entretenimendua da. Txarra da kontsumoa eta aisia nahastea, batez ere erakarri nahi dire-

nak haurrak eta gazteak direlako, gehienbat.

Saltokiak jaiegunetan irekitzeak ohiturak eta usadioak apurtuko lituzke eta indarrik gabe utziko luke

40 lanorduko astea, jaiegun libreak, eta horrelako helburuak lortzeko langileek egindako borroka;

gainera, lortuko lukeen gauza bakarra bat-bateko kontsumo konpultsiboa bultzatzea izango litzate-

ke. Horren ezinbesteko ondorio bat, oso kontuan hartu beharrekoa, familien zorrak handitzea eta

aurrezpena murriztea izango litzateke.

Ez da hori jaiegunetan eta igandeetan irekitzearen kontra egoteko dugun arrazoi bakarra. Tristea da

ikustea iritzi-inkesten inguruan egiten ari den manipulazioa, zeren eta, diotenez, etenik gabeko

ordutegien alde dauden kontsumitzaileen ehunekoak izugarri handiak dira; halaber, lotsagarria da

irekitzeko beharraren alde aipatzen den argudio komikoa entzutea, hots “kontsumitzaileen onerako

dela” dioen argudioa, zeren sasi-justifikazio horren atzean interes merkantilista garbiak ezkutatzen

baitira, besterik ez.

Komenigarria da zehaztea kontsumitzaileak ez garela trukerako txanpona, eta “gure “onurak” zeri-

kusi handiagoa duela prezio/kalitate erlazio on batekin, tratu egoki eta adeitsuarekin, profesional

onak izatearekin,... Halaber, badu zerikusirik hiria astean behin atseginagoa, ibilgarriagoa eta era-

kargarriagoa izatearekin, pertsonen arteko harremanetarako, kulturarako, kontenplaziorako eta

aisiarako –dirurik balio ez duen aisi horretarako: irakurtzea, hitz egitea, paseatzea, eta abar.-.

Hiritarrok, besteak beste, subjektu politikoak eta sozialak gara, baita kontsumitzaileak ere, baina

badirudi gure ezaugarri guztiak bazterrean utzi behar ditugula –halaxe nahi omen dute-,

hiritar/kontsumitzaile otzan eta inkontziente bihurtzeko. Gure herriaren aldean oso desberdinak

diren herri batzuetatik inportatutako ereduak atzera doaz. Orain, kontua hiriak eta haien erdiguneak

elkarbizitzarako berreskuratzea da, eta, azken batean, hiriak hiritarren gozamenera zuzentzea.

Saltokiak 3750 orduz egoten dira zabalik urtean, eta sektoreko lanaldia 1750-1800 ordukoa da, hi-

tzarmenen arabera. Badugu behar bezainbesteko denbora librea gure erosketak egiteko eta gure

aisiaz gozatzeko. Ordutegi libreen proposamen horien atzean dagoena hauxe besterik ez da: mer-

kataritzaren diru-sarrerak saltoki txikietatik saltoki handietara transferitzeko operazio bat.

Kalkulatzen denez, Estatuan 1.800 milioi eurokoa da inplikatutako saltokien arteko transferentzia

horren balioa.

Printzipioz, pentsa liteke jaiegunetan irekitzea onuragarria dela kontsumitzaileentzat, baldin eta

horiek edozein unetan erosi ahal badute, prezio hobean, produktu sorta handiagoa eskura izaten, eta

abar (lanpostuen kopurua handitu ote litekeen baloratu gabe). Errealitatea, baina, oso bestelakoa

da, hainbat adibidek erakusten duten moduan: Madrilen kasuan, aurreikusita zegoen ez bezala, lan-

postuak galdu dira eta prezioak ez dira jaitsi. Frantzian, berriz, eredu horien eta liberalizazioaren tra-

dizioa zaharra eta zabala izanik, kostuen igoera nabarmena izan da, eta, hortaz, eragin negatiboa

izan du produktuen prezioen bilakaeran.

Salmenta-azaleretako linealetako eskaintza murriztu egin da (produktu bereko marka kopurua),

marka “zuriak” ugaldu egin dira, horrelako zentroetan operatzen duten taldeak gero eta gutxiago

dira (Carrefur, Alcampo, Eroski, El Corte Ingles, Zara, eta abar.). Horren ondorioa da oligopolio bat

sortzen dela eta kontsumitzaileen erabakitze aukera murriztu egiten dela, erosteko ohituren alorre-

an bilatzen den uniformizazioa eta gure ohitura eta usadio tradizionalen galera ahaztu gabe.

Bukatzeko, bi gogoeta egin nahi ditut: lehenengoa, gure bizimodu sozialari buruzkoa, eta bestea

gure giza harremanak gestionatzeko dugun formari buruzkoa. Zer nahi dugu benetako hiritarrok?

Gehiago eta edozein ordutan erosi? Gure hiriak modu kontzientean eraldatu ote ditugu, gure bizi-

tzaren errotazio-ardatza merkataritza-zentroetatik pasa dadin? Gure hiriak oso ondo hornituta daude

(edo zeuden) gure eskariei erantzuteko. Bada, haien diseinua aldatu behar ote dugu edozein

garraiabidek merkataritza-zentro batera eraman gaitzan? Hiriaren eta herrien definizioa aldatzea

eskatu ote dugu, baita garraio-sistema eta aisiaren azpiegituren definizioa aldatzea eskatu ere, zen-

tro horiek katedral berriak eta hiritarren topagune berriak izan daitezen? Bertan, atsedenik gabe

erosten ibiltzeko eta aisiaz gozatzeko, hori guztia ondo lotuta eta ederki  aurkeztuta?

Beste gogoetak zerikusia du EAEko Ingurumen Saila egiten ari den kanpaina batekin, hots, Arrasto

Ekologikoaren inguruko kanpainarekin. Hona hemen zer dioen: Ba al dakizu planetako biztanle guz-

tiek euskal hiritarren adina kontsumituko balute bi planeta eta erdi beharko genituzkeela bizitzen

jarraitzeko? Ibilbide bat autoz egiteak, autobusez egin beharrean, %100 handitzen du zure arrasto eko-

logikoa. Horregatik, merkataritza-zentroetara eta periferietan eta garraiabide publikorik gabe koka-

tuta dauden zentro teknologikoetara auto pribatuan joaten dira guztiak. Hiri trinko batean, pertsona

baten batez besteko joan-etorria 15 minutukoa da, eta kontsumitzen duen energia 5 KW da. Txaletez

osatutako auzo batean, 45 minutu behar dira eta 28 KW kontsumitzen dira. Eta abar, eta abar.

Inkongruentzia bedeinkatuak.

Azken batean, Juan Torresen hitzekin esateko: “Eztabaidagai dagoena ez da zerbitzu hurbilagoa edo

irisgarriago eskaintzea aste osoan zehar –diotenez- lan egiten dutenei eta igandeetan soilik eros deza-

ketenei (aitzakia, ez argudioa). Kontua hori izango balitz, edozein modutan konponduko litzateke.

Gakoa sortu den kontsumo eredua da, baita horri lotutako bizimodua eta gizarte harreman mota ere,

eta, halaber, espazioen itxuraldaketa eta giza loturen desnaturalizazioa. Gertatzen ari den prozesua da

gizartea komertzio bihurtzen ari dela eta hiritarrak kontsumitzaile, hau da, merkantziekin duten lotura-

gatik soilik definitzen diren izaki bihurtzen ari direla.

Benetako eztabaida da ea gure bizitza merkataritza-esparru handien inguruan gauzatu nahi ote

dugun, horiek direlako gozatzeko eta ondo pasatzeko dauden aukera bakarrak, edo ea hiri eta herri

garbiak nahi ote ditugun, non merkataritza komunitate sozial eta zibikoaren bizitzarentzako beste

tresna bat baita. Hiritarrak izan nahi dugu. EZ DUGU PERSTONA KONTSUMITZAILEAK IZAN NAHI.

Koldo Nabaskues
EKA1 Euskal Herriko Kontsumitzaileen Antolaketa

1 Elkartearen xede, zerbitzu eta bulegoen helbideei buruzko informazio gehiago haren web orrialdean aurki daiteke:
www.eka.org.


